Nafarroako Parlamentuko Mahaiak, 2009ko maiatzaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, jakiteko Nafarroako aurrekontu orokorretan aurreikusitako datu makroekonomikoetarik zein ez diren beteko 2009an.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko maiatzaren 12an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuko Ekonomia eta Ogasun Departamentuari, idatziz erantzun diezaion:

Ekonomia eta Ogasuneko kontseilari Miranda jaunak ondokoa adierazi du, foru parlamentari honek eginiko galdera bati erantzunez:

“Nafarroako aurrekontu orokorren proiektua egiterakoan, dirusarreren konfigurazioa gutxi gorabeherakoa da, ez baitago formula zehatzik horiek kalkulatzeko. Politikako Zuzendaritza Nagusiko eta Nafarroako Zerga Ogasuneko zerbitzu teknikoek eginiko zenbatespenak eta simulazioak izan ohi dira, zeinak oinarritzen baitira behin-behineko taula makroekonomikoetan eta une bakoitzean kontabilizatutako dirubilketan eta aurreko urteetan izandako dirubilketetan.”

Hori dela eta, parlamentari honek hauxe jakin nahi du:

Aurreikusitako datu makroekonomikoetatik, zeintzuk ez dira beteko, itxuraz, 2009an?

Iruñean, 2009ko apirilaren 30ean

Foru parlamentaria: Maiorga Ramírez Erro

